
दि कॉमन कोर स्‍टेट स्‍टैंडर्ड्स तथा माता-पिता एवं अभिभावक 
दि कॉमन कोर स्‍टैंडर्ड्स (कभी-कभी इन्‍हें अंग्रेज़ी में CCSS कहा जाता है) बच्‍चों को निरंतर बदलती दुनिया की चुनौतियों के लिए तैयार करने का व्‍यावहारिक तरीका उपलब्‍ध कराते हैं – जिनमें बच्‍चे चरण-दर-चरण वे वास्‍तविक दुनिया के कौशल सीखते हैं, जो उन्‍हें कैरियर और कॉलेज के लिए चाहिए होते हैं।  
राज्‍य की बजट समस्‍याओं के बावजूद, कैलिफोर्निया को अब आगे बढ़ना ही होगा, ताकि बच्‍चों को – चाहे वे कहीं से भी आते हों अथवा कहीं भी रहते हों – विश्‍व-स्‍तरीय शिक्षा मिल सके, जो एक स्‍कूल से दूसरे में एक समान हो, और हमारे राज्‍य तथा देश के भविष्‍य में योगदान के लिए ग्रैजुएट अनुकूल हो। 
कैलिफोर्निया द्वारा इन मानकों को लागू किया जा रहा है और इनका उपयोग हमारी शिक्षा प्रणाली को नया स्‍वरूप देने के लिए एक बुनियाद के तौर पर किया जा रहा है। ये मानक हमारी सबसे अच्‍छी बातों को अपनाते हैं, लेकिन शिक्षा के पुराने हो चुके तरीकों को बदलते हैं, जिसमें उन अहम कौशलों और ज्ञान पर स्‍पष्‍ट रूप से ध्‍यान केंद्रित किया जाता है, जिनकी छात्रों को आवश्‍यकता है। साथ ही ये मानक अध्‍यापकों को समय उपलब्‍ध कराते हैं, जिससे वे बच्‍चों को भली-भांति पढ़ा सकें। 
एक ऑर्केस्‍ट्रा द्वारा कोई नया और मुश्किल स्‍वर मिलान सीखने की ही तरह, इन मानकों को हमारे स्‍कूलों में जीवन में लागू करने में समय और ऊर्जा लगेंगे, तथा समय के साथ लागत को प्रबंधित करना होगा। ये मानक हमारी शिक्षा प्रणाली के हर हिस्‍से में एक समान निर्देश उपलब्‍ध कराते हैं – जिसमें सभी के लिए कैरियर और कॉलेज के लिए तैयारी के लक्ष्‍य स्‍पष्‍ट होते हैं। और इसमें हम सभी के लिए निभाने हेतु भूमिका होती है। 
छात्रों को कैरियर और कॉलेज के लिए तैयार करना 
लक्ष्‍य – हमारी पब्लिक स्‍कूल प्रणाली से जीवन पर्यंत सीखने वालों के रूप में ग्रैजुएट करने वाले सभी छात्रों के पास 21वीं सदी की वैश्विक अर्थव्‍यवस्‍था में अपने पदों को धारण करने के लिए आवश्‍यक ज्ञान और कौशल होंगे। 
· नए मानकों को वास्‍तविक दुनिया में प्रासंगिक होने के लिहाज़ से डिज़ाइन किया गया है, जो छात्रों के लिए उच्‍च शिक्षा और कैरियर दोनों में ज़रूरी ज्ञान और कौशलों को प्रतिबिंबित करते हैं। 
· यदि छात्र आज के नौकरी बाज़ार के लिए जरूरी ज्ञान और कौशलों के साथ ग्रैजुएट करते हैं, तो हमारे समुदाय अधिक मज़बूत बनेंगे। 
क्‍या नए मानकों के लिए नई परीक्षाएं होंगी?
हां, कैलिफोर्निया SMARTER बैलेंस्‍ड असेसमेंट कंसोर्शियम (अंग्रेज़ी में इसे कभी-कभी SBAC कहते हैं) का संचालक सदस्‍य है। यह कंसोर्शियम नई परीक्षाएं विकसित कर रहा है जो कैरियर तथा कॉलेज हेतु तैयारी के संबंध में छात्रों की प्रगति को मापेंगी। आप नई परीक्षाओं तथा SBAC में कैलिफोर्निया की सहभागिता के बारे में http://www.cde.ca.gov/ta/tg/sa/smarterbalanced.asp पर अधिक जानकारी हासिल कर सकते हैं। यह वेबसाइट अंग्रेज़ी में है।   
कैलिफोर्निया की CCSS कार्यान्‍वयन योजना 
कॉमन कोर स्‍टेट स्‍टैंडर्ड्स सिस्‍टम्‍स इंप्लिमेंटेशन प्‍लान फॉर कैलिफोर्निया एक जीवंत दस्‍तावेज़ है, जिसे स्‍टेट बोर्ड ऑफ एजुकेशन ने मार्च 2012 में अनुमोदित किया। इस प्‍लान में, जो http://www.cde.ca.gov/re/cc/ पर उपलब्‍ध है, CCSS के कार्यान्‍वयन में शामिल प्रमुख चरणों और क्रियाकलापों को चिह्नित किया गया है और यह कैरियर तथा कॉलेज में छात्रों की कामयाबी में सहायता हेतु शिक्षा प्रणाली को नया रूप देने के लिए एक खाके का काम करता है। यह वेबसाइट अंग्रेज़ी में है। 
CCSS में पारगमन: माता-पिता और अभिभावक अभी क्‍या कर सकते हैं
नए मानकों में सुगमतापूर्वक पारगमन हेतु आधार तैयार करने की दृष्टि से माता-पिता और अभिभावकों की अहम भूमिका है। माता-पिता और अभिभावक: 
· CCSS एवं डिस्ट्रिक्‍ट की पारगमन योजना के बारे में जानकारी प्राप्त कर सकते हैं।  

· स्‍क‍ूल की पारगमन योजना के बारे में यह जानने के लिए प्रिंसिपल से बात कर सकते हैं कि बच्‍चों के लिए इन मानकों में भिन्‍न क्‍या होगा और कौन सी बातें वही रहेंगी। 
· डिस्ट्रिक्‍ट के लक्ष्‍यों और समय-सीमाओं पर चर्चा के लिए बोर्ड और/अथवा कम्‍युनिटी की बैठकों में शामिल हो सकते हैं। 
· अपने बच्‍चे के शिक्षक से यह चर्चा करने के लिए मुलाकात कर सकते हैं कि आगामी वर्षों में आपका बच्‍चा क्‍या सीखेगा और CCSS के अनुपालन में कक्षा की पढ़ाई में किस प्रकार परिवर्तन किया जाएगा।  

· घर पर अपने बच्‍चे की शिक्षा में सक्रिय भूमिका निभा सकते हैं। यदि आप देखते हैं कि आपके बच्‍चे को किसी विशेष क्षेत्र में कठिनाई हो रही है, तो उसके अध्‍यापक से ऐसी रणनीतियां चिह्नित करने के लिए परामर्श करें, जो मददगार साबित हो सकती हों।  

· CCSS में पारगमन के बारे में दूसरे माता-पिता को जानकारी दे सकते हैं।  

· अपने राज्‍य की और स्‍थानीय पेरेंट-टीचर एसोसिएशन (अंग्रेज़ी में इसे आमतौर पर PTA कहा जाता है) अथवा पेरेंट टीचर ऑर्गनाइज़ेशन (इसे आमतौर पर PTO कहा जाता है) के माध्‍यम से, कॉमन कोर पारगमन में सक्रिय रूप से शामिल होने के अवसर तलाश सकते हैं। 
माता-पिता और अभिभावकों के लिए संसाधन
नीचे दिए गए वेब संसाधन कैलिफोर्निया डिपार्टमेंट ऑफ एजुकेशन (CDE) की वेबसाइट से सबसे हाल की जानकारी उपलब्‍ध कराते हैं और इन्‍हें निरंतर अद्यतन किया जाता है। प्रथम संदर्भ मुख्‍य CDE CCSS वेब पेज है जिसमें कॉमन कोर स्‍टेट स्‍टैंडर्ड्स सिस्‍टम्‍स इंप्लिमेंटेशन प्‍लान फॉर कैलिफोर्निया, सिग्निफिकेंट माइलस्‍टोन्‍स टाइमलाइन, और एक “लर्न मोर” भाग है, जो पाठक विशिष्‍ट जानकारी के लिए अतिरिक्‍त लिंक उपलब्‍ध कराता है।   

कैलिफोर्निया डिपार्टमेंट ऑफ एजुकेशन CCSS का वेब पेज: http://www.cde.ca.gov/re/cc/ (“स्‍टुडेंट्स/पेरेंट्स” टैब को चुनें) यह वेबसाइट अंग्रेज़ी में है।
SMARTER बैलेंस्‍ड असेसमेंट कंसोर्शियम इन्‍फॉर्मेशन (अंग्रेज़ी में):

http://www.cde.ca.gov/ta/tg/sa/smarterbalanced.asp 

K-8 कैलिफोर्नियाज़ कॉमन कोर स्‍टैंडर्ड्स पेरेंट हैंडबुक: 
http://www.ccsesa.org/sysadmin/documents/CCSParentHandbook_020411.doc
यह पुस्तिका जिसे कैलिफोर्निया स्‍टेट PTA के परामर्श से कैलिफोर्निया काउंटी सुपरिंटेंडेंट्स एजुकेशनल सर्विसिज़ एसोसिएशन (अंग्रेज़ी में इसे CCSESA के तौर पर जाना जाता है) ने तैयार किया है, माता-पिता को कैलिफोर्निया के CCSS का परिचय तथा इस बारे में सार प्रदान करती है कि जैसे-जैसे छात्र किंडरगार्टन से ग्रेड आठ तक जाते हैं, उनसे क्‍या सीखने की अपेक्षा की जाती है। यह वेबसाइट अंग्रेज़ी में है, लेकिन माता-पिता के लिए पुस्तिका का अनुवाद कुछ भाषाओं में उपलब्‍ध है। 
[NOTE, TO BE DELETED BEFORE SENDING TRANSLATION TO PARENTS: The California Department of Education (CDE) makes this translation available to schools, free of charge, as a form of assistance to local educational agencies (LEAs). School personnel should remove the document information (such as this paragraph and the headers in the upper left corners) and may customize the translation to suit local needs before sending it to parents. The CDE recommends, however, that LEAs first confer with local translators to determine any need for modifications, as there can be many variations in translation. Questions regarding this translation may be directed to the Clearinghouse for Multilingual Documents by e-mail: cmd@cde.ca.gov.]

[image: image1.png]


California Department of Education | CCSS Communications Toolkit | 1[image: image2.png]




